
Shri Varaha Stotram

ಶ್ರೀವರಾಹಸ್ತೋತ್ರಂ

ತತಃ ಸ ರಾಜಾ ಶ್ರೀಮುಷ್ಣೇ ನಿತ್ಯಪುಷ್ಕರಿಣೀ ಜಲೇ .

ಸ್ನಾತ್ವಾ ಸಂತರ್ಪ್ಯ ದೇವಾದೀಂ ಶುಚಿರ್ಭೂತ್ವಾ ಜಿತೇಂದ್ರಿಯಃ .. 1..
ಪಿಪ್ಪಲದ್ರುಮಮಾಸಾದ್ಯ ಜಿತಸಾನಪರಿಗ್ರಹಃ .
ತುಷ್ಟಾವಜವತಾಮೀಶಂ ನಾರಾಯಣಮನಾಮಯಂ .. 2..

ರಾಜಾ ಉವಾಚ -

ಶುದ್ಧಸ್ಫಟಿಕಸಂಕಾಶಂ ಪೂರ್ಣಚಂದ್ರನಿಭಾನನಂ .

ಕಠಿನ್ಯಸ್ತ ಕರದ್ವಂದ್ವಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 3..

ಸ್ರಷ್ಟಾರಂ ಸರ್ವಲೋಕಾನಾಂ ಪ್ರೇರಗಂ ಸರ್ವದೇಹಿನಾಂ .

ಪಾಲಕಂ ಪಾಲನೀಯಾನಾಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 4..

ಹರ್ತಾರಂ ಪ್ರಲಯೇಕಾಲೇ ರಕ್ಷಕಂ ಮಧ್ಯವರ್ತಿನಾಂ .

ವೈರಾಗ್ಯದಂ ಸ್ವಭಕ್ತಾನಾಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 5..

ಚಿದಾನಂದಘನಂ ಪೂರ್ಣಂ ಸರ್ವದೋಷವಿವರ್ಜಿತಂ .

ಸ್ವಾಭಿನಂ ಸರ್ವಲೋಕಾನಾಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 6..

ಯೇನಂ ವ್ಯಾಪ್ತಮಿದಂ ಸರ್ವಂ ಬಹಿರಂ ತಶ್ಚ ಸರ್ವದಾ .

ಸರ್ವಾ ವಹ್ನ್ಯಾ ಪ್ರೇರಕಂಚ ಶ್ರೀಮುಷ್ಣೇಶಂ ನಮಾಮ್ಯಹಂ .. 7..

ಭೂತಂ ಭವ್ಯಂ ಭವಿಷ್ಯಚ್ಚ ಜಗದೇ ತಚ್ಚರಾಚರಂ .

ತದ್ವಶೇ ವರ್ತತೇ ನಿತ್ಯಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 8..

ಓತಪ್ರೋತಮಿದಂಯತ್ರ ವಟವನ್ವಿಶ್ವತೋ ಮುಖಂ .

ಸುಮುಖಂ ಸುಸ್ಮಿತಂ ಶಾಂತಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 9..

ಅನಾದಿಮಂತಕಾಲೇಽಪಿಯಸ್ಸ್ವಾಮೀ ಸರ್ವದೇಹಿನಾಂ .

ನಮಾದಿದೇವಂ ದೇವೇಶಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 10..

ನಿರ್ಮಾಯಂಮಾಯಿನಾಮೀಶಂ ನಿರ್ಗುಣಂ ಷಡ್ಗುಣಾರ್ಣವಂ .

ನಿರ್ದೋಷಂ ನಿಶ್ಚಲಾನಂದಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 11..

ಸದಾಽವ್ಯಕ್ತಂ ಸದಾಽಭಾಸಂ ಸದಾಸಂತೋಷ ಸಂವೃತಂ .

ಸದಾವಿಲಿಪ್ತ ವಿಜ್ಞಾನಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 12..

ದಯಾನಿಧಿಂ ದಯಾಹೀನಂ ಜೀವಾನಾಮಾರ್ತಿಹಂ ವಿಭುಂ .

1



ಶ್ರೀವರಾಹಸ್ತೋತ್ರಂ

ದೈತ್ಯಾಂತಕಂ ಗದಾಪಾಣಿಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 13..

ಪೀತಾಂಬರಧರಂ ದೇವಂ ದಂಡಕಾಂತಕಮಚ್ಯುತಂ .

ದೇವೇಂದ್ರದರ್ಪಹರ್ತಾರಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 14..

ಅಗ್ರಾಹ್ಯಮಕ್ಷರಂ ನಿತ್ಯಂ ನಿರ್ಭೇದ್ಯಂ ನಿರವಗ್ರಹಂ .

ನಿರಸ್ತಸಾಮ್ಯಾತಿಶಯಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 15..

ನಿರ್ಗಲಂ ನಿಶ್ಚಲಂ ವಿಷ್ಣುಂ ವೇದವೇದ್ಯಂ ಸನಾತನಂ .

ವಿದ್ಯಾಧೀಶಂ ವಿದಾಂ ಶ್ರೇಷ್ಠಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 16..

ಕಮಲೋದ್ಭವ ತಾತಂ ತಂ ಕಮಲಾಪತಿಮೀಶ್ವರಂ .

ಕಂಜಾಂಘ್ರಿಂ ಕಮಲಾಕ್ಷಂಚ ಶ್ರೀಮುಷ್ಣೇಶಂ ನಮಾಮ್ಯಹಂ .. 17..

ಚೈತ್ರೇ ಕೃಷ್ಣಚತುರ್ದಶ್ಯಾಂ ರೇವತ್ಯಾಂ ಭಾನುವಾಸರೇ .

ಅಶ್ವತ್ಥರೂಪಂ ವಾರಾಹಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 18..

ಮುಹೂರ್ತೇ ಪಂಚಮೇ ಜಾತಂ ಚೈತ್ರೇಽಶ್ವಿನ್ಯಾಂ ಚ ಕೃಷ್ಣಕೇ .

ಅರ್ಕವಾರೇ ತ್ರಯೋದಶ್ಯಾಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 19..

ವರಾಹಂ ವರದಂ ಶಾಂತಂ ಪುಣ್ಯಶ್ರವಣಕೀರ್ತನಂ .

ಝಿಲ್ಲಿಕಾವನಹಂತಾರಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 20..

ನಿತ್ಯಪುಷ್ಕರಿಣೀತೀರವಾಸಿನಂ ವನಮಾಲಿನಂ .

ಮುನಿಹೃನ್ಪದ್ಮನಿಲಯಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 21..

ಯಜ್ಞಂಯಜ್ಞಪತಿಂಯಜ್ಞ ಕರ್ತಾರಂ ಯಜ್ಞಭಾವನಂ .

ಯಜ್ಞಾಂಗಂಯಜ್ಞಗೋಪ್ತಾರಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 22..

ಸಂಸಾರಭಯ-ಭೀತಾನಾಂ ಜಂತೂನಾಮಭಯಪ್ರದಂ .

ಸಾಮಗೀತಂ ಸುರಾಧ್ಯಕ್ಷಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 23..

ಸಹಸ್ರವದನಂ ದೇವಂ ಸಹಸ್ರಾಕ್ಷಂ ಸದಾಶುಭಂ .

ಸದಾಮಂಗಲಕರ್ತಾರಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 24..

ಜ್ಞಾನಗಂ ಕಾಮದಂ ಭುಕ್ತಿ-ಮುಕ್ತಿದಂ ಮುನಿವಂದಿತಂ .

ನಿರಾಶ್ರಯಂ ಸದಾಽಽಧಾರಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 25..

ವಟಪತ್ರಪುಟೇಯೋಗಶಾಯಿನಂ ಬಾಲಮೀಶ್ವರಂ .

ತಮದ್ಭುತಾರ್ಧಕಾಕಾರಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 26..

ದುಗ್ಧಾಬ್ಧಿ-ಶಾಯಿನಂ ದೇವಮನಂತೋರಸಿವಾಸಿನಂ .

ವೈಕುಂಠ-ನಿಲಯಂ ವಿಷ್ಣುಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 27..

ವಾಸುದೇವಂ ಜಗದ್ಯೋನಿಂ ಜಗಜ್ಜಾಡ್ಯ ಹರಂ ಹರಿಂ .

ಜಂಭಾರಿ-ಪ್ರಾಣದಂ ಪೂರ್ಣಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 28..

ಧರ್ಮಪ್ರಿಯಂ ಧರ್ಮರೂಪಂ ಧರ್ಮಗೋಪ್ತಾರಮವ್ಯಯಂ .

ದಂಡಿತೇಂದ್ರಿಯಹೃದ್ವಾಸಂ ಶ್ರೀಮುಷ್ಣೇಶಂ ನಮಾಮ್ಯಹಂ .. 40..

